
Inngangur 

Byggðasafn Skagfirðinga tók að sér fornleifauppgröft á kirkjugrunni Silfrastaðakirkju og 

öskuhaugi í nágrenni hans dagana 16.-18. og 22. ágúst 2023. Silfrastaðakirkja var reist árið 

1896 og er friðlýst. Hún var flutt af grunni sínum árið 2021 til að hægt væri að gera hana upp 

og laga grunn hennar. Flytja á kirkjuna aftur á sinn stað eftir endurbætur. Til að hægt sé að laga 

grunn kirkjunnar gerði Minjastofnun Íslands kröfu um að fornleifarannsókn færi fram á 

svæðinu til að kanna þau mannvistarlög sem þar eru. Kirkjan stendur í útjaðri bæjarhóls 

Silfrastaða, þar sem öskuhaugur bæjarins var. 

 

Grafnir voru fjórir könnunarskurðir á svæðinu, en tveir þeirra (T2 og T4) voru litlir og einungis 

til að ganga úr skugga um eðli og umfang þeirrar mannvistar sem þar virtist vera. Í báðum 

tilfellum var hún óveruleg. 

 

Að rannsókninni komu Ásta Hermannsdóttir fornleifafræðingur og Ylfa Leifsdóttir 

fornleifafræðinemi, en auk þess var Guðmundur St. Sigurðarson minjavörður Norðurlands 

vestra til aðstoðar og ráðgjafar þar sem kirkjan er friðlýst. 

 

Rannsóknarnúmer Minjastofnunar Íslands: 202308-0029 

Rannsóknarnúmer Þjóðminjasafns Íslands: 2023-59 

Rannsókn 2023 

Forsaga og rannsóknarkröfur 

Eftir að Silfrastaðakirkja var flutt af grunni sínum árið 2021 vann Minjastofnun Íslands 

forkönnun á vordögum 2022 þar sem mannvistarlög í grunni kirkjunnar voru könnuð með 

borkjarnarannsókn. Kirkjugrunnurinn stendur í jaðri bæjarhóls Silfrastaða og er öskuhaugurinn 

í og við grunninn. Niðurstöður forkönnunarinnar voru þær helstar að undir kirkjunni 

norðanverðri er nokkuð fast undirlag og stutt niður á jökulmöl, en suðurhlutinn er byggður á 

uppsöfnuðum mannvistarlögum. Slíkt undirlag gefur eftir með tímanum og því var kirkjan farin 

að síga. Borkjarnar sem teknir voru undir suðurhluta kirkjunnar náðu aðeins niður á 150 cm 

dýpi og botnuðu ekki í öskuhaugnum. Það var því talið óljóst hversu djúpt væri niður á fast á 

þessu svæði og hversu langt mannvistarlögin næðu undir kirkjuna (Guðmundur St. Sigurðarson 

2023).  

Minjastofnun gerði því kröfur um frekari rannsóknir á svæðinu, eftir að búið væri að 

fjarlægja laust grjót úr kirkjugrunninum. Kröfur Minjastofnunar voru eftirfarandi: 

• Þegar búið er að fjarlægja grjótið þarf að hreinsa svæðið. Ef engin mannvirki eða annað 

sem kanna þarf nánar kemur í ljós við hreinsun er það látið duga. 

• Ef mannvirki finnast eða annað sem rannsóknaraðili metur ástæðu til að kanna nánar 

skal grafa það eftir einingakerfi. Hafa þarf samband við minjavörð ef sú staða kemur 

upp enda kunni það að hafa áhrif á tíma- og kostnaðaráætlun. 

• Grafa þarf upp 1x1m könnunarholu í öskuhauginn sunnan kirkju og taka sýni úr 

móöskulögum til fleytingar og sigta það sem ekki er tekið sem sýni. Að lokum þarf að 

teikna upp snið könnunarholunnar og freista þess að fá fram gjóskulög til 

aldursgreiningar. Rannsóknaraðila er að meta hvort grafið verði í einingum (single 

context) eða í plani. Miðað við niðurstöður borkjarna þá er moldarlagið á yfirborði um 

0,4-0,5 m3 en móöskulögin að lágmarki 1,1m3 en mögulega allt að 3m3. 

• Að vettvangsrannsókn lokinni þarf að fleyta jarðvegssýni. Rannsóknaraðili leggur til 

greiningar á sýnum ef ástæða þykir, en föst upphæð er áætluð í greiningar og þarf að 

sækja um viðbótarfjármagn ef þarf. 

• Grisjunarstefna gripa er gerð af rannsóknaraðila 

• Hreinsun gripa, skráning og pökkun 

• Önnur úrvinnsla og skýrsluskrif 

Silfrastaðir – söguágrip 

Silfrastaðir teljast ekki sem landnámsjörð en voru höfuðbólið í landnámi Þorbrands örreks. 

Jörðin var ein hæst metna jörð í Skagafirði og var ætíð í bændaeigu (BS IV: 400-401). 

Silfrastaðakirkju er fyrst getið í Auðunarmáldaga árið 1318 (DI II: 432) og virðist kirkja hafa 

verið þar alla tíð síðan, og líklega eitthvað fyrr. Kirkjan sem flutt var af grunni sínum árið 2021 

var reist árið 1896 og leysti þá af hólmi torfkirkju á bænum. Timbrið úr torfkirkjunni var nýtt í 

nýja baðstofu við bæinn, en árið 1959 voru þeir viðir rifnir og gefnir Árbæjarsafni í Reykjavík 

þar sem þeir voru notaðir til að byggja kirkjuna á Árbæjarsafni (BS IV: 401-406).  

 Engin hús eða önnur mannvirki eru merkt inn á túnakort á því svæði sem rannsóknin 

2023 fór fram, að undanskilinni kirkjunni. Smiðja og matjurtagarður eru merkt inn nokkuð 

austan við. Síðasti torfbærinn stóð skammt norðvestur af kirkjunni, á milli hennar og 

kirkjugarðsins. Á mynd 1 má sjá bæjarhús og kirkju á Silfrastöðum um 1940 (mynd fengin úr 

Byggðasögu Skagafjarðar IV: 405). Sé horft til sjónarhornsins á þessari mynd fór uppgröfturinn 

fram undir kirkjunni og hinum megin við hana.  

 

 

 

  

Mynd 1. Silfrastaðir um 1940 (Byggðasaga Skagafjarðar VI. bindi, bls. 405). 

Aðferðafræði og vettvangsrannsókn  

Áætlað var að taka einn könnunarskurð og borkjarna á svæðinu. Teknir voru fjórir borkjarnar 

til að staðsetja aðalkönnunarskurðinn, en auk hans voru teknir þrír skurðir til viðbótar til að 

kanna eðli minja sem ekki var hægt að fá svör við úr aðalskurðinum. Tvö meginmarkmið voru 

með rannsókninni, út frá kröfum Minjastofnunar: annars vegar að kanna hvort undir kirkjunni 

leyndist annað eða önnur mannvirki, og hins vegar að grafa könnunarskurð í öskuhauginn 

sunnan kirkju, taka þar jarðvegssýni til fleytingar og kanna umfang jarðlaganna.  

 

 

 

 

 

 

  

Mynd 2. Drónamynd. Könnunarskurðir (T1-4) og staðsetningar þeirra. Kirkjugrunnurinn sést hér mjög vel. Vestur er upp á 

myndinni. 

Áður en rannsókn hófst var allt laust grjót fjarlægt með vélum úr grunni kirkjunnar. Grjótið 

náði lengra niður en talið var. Svæðið var allt hreinsað, fyrst með skóflum og síðan með 

múrskeiðum, eftir að laust grjót úr grunninum hafði verið fjarlægt. Í ljós kom, undir lausa 

grjótinu, steinhlaðinn áttstrendingur: grunnur kirkjunnar, hlaðinn ofan í niðurgröft. Einnig 

grjóthleðsla í samskonar skurði, skáhalt í gegnum grunninn. Hlutverk þessa skurðar og hleðslu 

er óljóst, mögulega dren og/eða stuðningur undir gólfbita kirkjunnar.  

Mikið magn mannvistarlaga var sjáanlegt, en einnig ljóst að svæðið er mjög raskað. 

Ýmis lög voru sjáanleg innan grunnsins: torfleifar voru sums staðar sjáanlegar, sums staðar 

uppmokstur með flekkjum af H3/H4 gjósku og sums staðar ruslalög. Ákveðið var að taka fjóra 

borkjarna í línu úr miðju kirkjugrunnsins og út fyrir hann til suðurs til að kanna staðsetningu og 

dýpt mannvistarlaga. Opnaður var könnunarskurður (T1), 1x1 m, rétt sunnan við grunninn þar 

sem líklegast þótti að öskuhaugur væri minnst raskaður. Einnig var grafinn könnunarskurður 

(T3) í kirkjugrunninn sjálfan. Könnunarskurðir (T2) og (T4) voru einskonar öryggisholur til að 

kanna umfang mannvistar sem þótti ekki skýra sig nógu vel á yfirborði.  

 

Tekin voru jarðvegssýni úr öllum mannvistarlögum í (T1) til fleytingar, 8 lítrar hvert sýni. Öll 

mannvistarlög úr (T1) voru sigtuð, nema yfirborðslag. 

 

Skrár er að finna aftast í skýrslu. 

 

 

Uppgröftur á T1 

Lega ISN93: 491675,549146 

 

Skurðurinn var 1x1 m að stærð. Grafið var í gegnum mannvistarlög niður á 1,78 m dýpi þar 

sem mest var og komið niður á óhreyfð jarðlög. Sjá sniðteikningu á mynd 2. 

Mynd 3. 

Sniðteikning af (T1) 

og lýsingar 

jarðlaga. 

Mynd 4. Skurður (T1), snið. Horft til norðurs. 

Öskuhaugurinn er nokkuð umfangsmikill en þó eru lögin í honum merkilega hrein og lítið af 

gripum. Mannvistarlögin virðast vera frá því eitthvað fyrir 1300 a.m.k. og fram á 20. öld. Mikil 

ruslalög frá 20. öld eru efst og ljóst að mikið rót hefur verið á staðnum í seinni tíð. Hugsanlegt 

er að slitrur af 1766 gjóskulaginu séu nokkuð ofan við miðju í skurðinum, og einnig virðist 

1300 lagið (grátt), vera nokkuð neðan við miðju. Tekið var sýni úr meintri 1300 gjósku, en það 

hefur ekki verið greint.  

 Aðallega fundust bein í skurðinum, en öll mannvistarlög voru sigtuð eins og áður sagði. 

Beinin voru ekki mörg miðað við rúmmál uppgraftarins. Mest var um spendýrabein, en einnig 

nokkuð um fugla og örlítið um fiska. Nokkuð var um 20. aldar rusl í efsta lagi, m.a. batterí. Af 

öðrum gripum voru nokkur málmbrot (járn og kopar), steinar (t.d. tinnusteinn), eitt glerbrot og 

ein blýperla. Einnig kom dálítið af gjalli úr mannvistarlögunum. 

 

 

 

Mynd 5. Við upphaf uppgraftar á (T1). Ylfa grefur efsta mannvistarlagið. Smáhola til austurs er vegna ljás (F# 20), sem lá í 

gegnum sniðið. Horft til suðausturs. 



10 

 

Uppgröftur á T2 

Lega ISN93: 491679,549147 

 

Könnunarskurður (T2) var grafinn til að kanna hvort hægt væri að sjá samhengi stórs steins sem 

var inn á svæðinu en virtist ekki náttúrulegur í þessu umhverfi. Slitrur af torfi voru undir 

steininum, en ekki virtist um mannvirki væri að ræða. Steinninn hefur greinilega verið fluttur á 

staðinn af mannavöldum en af jarðlögum umhverfis hann virðist hann ekki hafa verið hluti af 

hleðslu eða mannvirki heldur hafa grafist niður í ruslalög, torfrót og móösku. Engin gjóskulög 

fundust í sniði en jarðlögin upp að honum voru hluti af þeim yngri á svæðinu. Hlutverk þessa 

steins er ekki öruggt en hugsanlega hefur hann verið notaður sem stag fyrir kirkjuna. Steinninn 

liggur hornrétt á suðausturhlið kirkjunnar (sem er áttstrend) en suðaustanátt er einmitt ríkjandi 

átt á svæðinu og er mestrar veðurhæðar að vænta úr þeirri átt. Þess má geta að við uppgröft á 

kirkjunni á Gásum í Eyjafirði fannst stór steinn við vesturgafl kirkjugrunnsins sem 

rannsakendur töldu hugsanlega hafa þjónað þessum sama tilgangi (Orri Vésteinsson o.fl. 2008, 

bls. 27-28) 

 

 

 

 

 

 

 

 

 

 

 

 

 

 

 

 

Mynd 6. 

Könnunarskurður 

(T2), horft til NNV. 

Uppgröftur á T3 

Lega ISN93: 491675,549151 

 

Í kirkjugrunninn sjálfan var grafinn mjór skurður (T3), 300x40 cm að stærð, til að kanna dýpt 

mannvistarlaga í grunninum, en þau eru öll mjög röskuð. Í norðurenda voru um 50 cm niður á 

óhreyfða mold en í suðurenda voru mannvistarlög niður á 1 m og þykkt náttúrulegt sandlag þar 

undir. 

 

 

 

 

 

 

 

 

 

 

 

 

 

 

 

 

 

 

 

 

Mynd 7. 

Sniðteikning af (T3) 

og lýsingar 

jarðlaga. 

Uppgröftur á T4 

Lega ISN93: 491677,549150 

 

Könnunarskurður T4 var tekinn í meinta ruslaholu inni í kirkjugrunninum (sjá mynd 2). Holan 

var grafin til hálfs. Í holunni var grafið í gegnum eitt mannvistarlag, ca 40 cm djúpt. Lagið var 

brúnt og samanstóð aðallega af mold og steinum, margir hnefastórir og eldsprungnir. Nokkuð 

var um óbrennd bein en lítið um brennd. Einn gjallmoli fannst í laginu og var hann, og óbrenndu 

beinin, tekin inn sem gripir. Á 40 cm dýpi var botn holunnar, og ekki var grafið lengra niður. 

Er þessi niðurgröftur svo að segja beint undir altari kirkjunnar og spurning hvort hann tilheyri 

kirkjubyggingunni eða einhverju eldra.  

Mynd 8. Könnunarskurður (T3) fullgrafinn, horft til norðurs. Sandlagið sést í botni neðst á mynd. 

Mynd 9. Hola (T4). Sá helmingur hennar sem ekki var grafinn er til vinstri. Horft til 

suðurs. 

Gripir 

Í gripaskrá eru skráð 55 númer, þar af 14 

númer fyrir dýrabein úr sigtun. Einnig er 

nokkuð af málmi og gjalli. Í það heila voru 

jarðlög frekar gripafátæk og mest kom af 

gripum í efstu lögum, sem eru að líkindum 

meira og minna rótuð. 

 

Batterí voru skráð á tveimur númerum og 

var fargað við úrvinnslu (sjá mynd 9).  

 

Auk batteríanna var átta litlum glerbrotum 

úr [F#2023-59-1] fargað, en það var m.a. 

rúðugler. Einnig var 15 járnbrotum úr [F#2023-59-51] fargað. Flest þeirra voru brot úr ungum 

nöglum eða ógreinilegir járnklumpar. Auk þeirra var fargað úr sama lagi [C#1] einum 27 cm 

löngum rörbút og einum gjallmola. 

 

Yfirlit yfir gripi má sjá í viðhengi. 

 

  

Mynd 10. Batterí sem var fargað. 

Samantekt 

Í heildina voru teknir fjórir borkjarnar til að staðsetja skurð (T1) sem var aðalskurðurinn. Auk 

hans voru teknir þrír minni skurðir, þar af einn ílangur (T3) í kirkjugrunninn sjálfan til að skýra 

betur mannvistarlög sem sáust á yfirborði. (T1) er 1,78 m djúpur skurður í öskuhaug þar sem 

mannvistarlögin voru frekar hrein og lítið um bein og gripi. Allt var þó sigtað. (T2) var grafinn 

í kringum stóran stein á svæðinu, sem túlkaður er sem stag við kirkjuna. (T3) var tekinn 

langsum, norður-suður í gegnum kirkjugrunninn. Mannvistarlögin í þeim skurði voru 50-100 

cm djúp, en enduðu á mjög þykku sandlagi. Sandlagið virðist undarlegt á þessum stað. (T4) var 

helmingun á ruslaholu, þ.e. holan grafin til hálfs. Virðist hún hafa verið beint undir altarinu. Í 

holunni voru eldsprungnir steinar og smávegis af beinum, brenndum og óbrenndum. Hlutverk 

og aldur eru óljós.  

 

Niðurstaða rannsóknarinnar er sú að mikið magn mannvistarlaga er á staðnum og einungis var 

grafið í lítinn hluta þeirra. Mannvistarlögin virðast vera frá því eitthvað fyrir 1300 a.m.k. og 

fram á 20. öld. Mikil ruslalög frá 20. öld eru efst og ljóst að mikið rót hefur verið á staðnum í 

seinni tíð. Sýni voru tekin úr öllum lögum í (T1) en ekki er áætlað að greina þau að svo stöddu, 

þeim hefur verið fleytt og þau afhent Þjóðminjasafni Íslands. Vísbendingar um önnur mannvirki 

en kirkjuna fundust ekki á svæðinu. 

 

Engar frekari fornleifarannsóknir eru áætlaðar á svæðinu. 

Fylgiskjöl 

 



Gripaskrá 



Númer Efni Skurður [C] (uppgröftur) [C] (teikning í skýrslu) Fjöldi Lýsing Dags ID ATH
1 Gler T1 1 1 Gler úr yfirborði 16.8.2023 ÁH 8 stk ógreinilegum glerbrotum fargað
2 Járn T1 2 1 16.8.2023 GSS
3 Steinn T1 2 1 16.8.2023 GSS
4 Gler T1 2 1 Blanda úr c#[2] 16.8.2023 GSS

? T1 2 1 Batterí 16.8.2023 GSS Fargað
5 Gjall T1 3 1 Gjall úr sigtun c#[3] 17.8.2023 ÁH
6 Gjall T1 4 2 Gjall úr sigtun c#[4] 17.8.2023 ÁH
7 Gjall T1 6 2 Gjall úr c#[6] 18.8.2023 ÁH
8 Gjall T1 8 4 Gjall úr sigtun c#[4] 18.8.2023 ÁH
9 Gjall T1 9 5 Gjall úr sigtun c#[4] 18.8.2023 ÁH

10 Kopar T1 9 5 Koparbrot úr sigtun 18.8.2023 ÁH
11 Gjall T1 10 6 Málmur úr sigtun 18.8.2023 ÁH
12 Blý T1 11 7 Blýperla úr 1300 lagi 18.8.2023 ÁH
13 Keramik T1 1 1 Keramik úr yfirborði 16.8.2023 ÁH
14 Gjall T1 2 1 Gjall úr sigtun, context [2] 16.8.2023 ÁH
15 Kopar T1 2 1 Kopar úr sigtun - c#[2] 16.8.2023 ÁH
16 Gler T1 2 1 Gler úr sigtun - c#[2] 16.8.2023 ÁH

? T1 2 1 Pinnar úr batteríum - c#[2] 16.8.2023 ÁH Fargað
17 Keramik T1 2 1 Keramik úr sigtun - c#[2] 16.8.2023 ÁH
18 Járn T1 2 1 Bakkaljár 16.8.2023 ÁH
19 Gjall T4 401 Gjall úr T4 - c#[401] 22.8.2023 GSS
20 Gjall T1 14 9 Gjall úr sigtun, c#[14] 22.8.2023 ÁH
21 Steinn? T1 14 9 Steinn? Úr c #[14] - torkennilegur 22.8.2023 ÁH
22 Gjall T1 12 8 Gjall úr sigtun, c#[12] 22.8.2023 ÁH
23 Steinn T1 12 8 Tveir smásteinar úr c#[12] 22.8.2023 ÁH
24 Gjall T1 15 9 Gjall úr sigtun c#[15] 22.8.2023 GSS
25 Steinn T1 15 9 Steinn úr c#[15] 22.8.2023 GSS
26 Gjall T1 13 8 Gjall úr c#[13] 22.8.2023 GSS
27 Kopar T1 13 8 Kopar úr c#[13] 22.8.2023 GSS
28 Steinn T1 13 8 Tinnusteinn úr c#[13] 22.8.2023 GSS
29 Steinn T1 13 8 Tveir steinar úr c#[13] 22.8.2023 GSS
30 Kopar T1 2 1 2 hnappur  í tveimur hlutum 18.8.2023 GSS
31 Dýrabein T1 2 1 1p Bein úr reverse uppmoksturslagi 16.8.2023 GSS sýnanr. í uppgrefti: 1
32 Dýrabein T1 3 1 1p Bein úr sigtun #c[3] 17.8.2023 ÁH sýnanr. í uppgrefti: 4
33 Dýrabein T1 4 2 1p Bein úr sigtun c#[4] 17.8.2023 ÁH sýnanr. í uppgrefti: 7
34 Dýrabein T1 5 2 1p Bein úr sigtun - c#[5] 18.8.2023 ÁH sýnanr. í uppgrefti: 10
35 Dýrabein T1 6 2 1p Bein úr sigtun - c#[6] 18.8.2023 ÁH sýnanr. í uppgrefti: 13
36 Dýrabein T1 8 4 1p Bein úr sigtun - c#[8] 18.8.2023 ÁH sýnanr. í uppgrefti: 17
37 Dýrabein T1 9 5 1p Bein úr sigtun - c#[9] 18.8.2023 ÁH sýnanr. í uppgrefti: 20
38 Dýrabein T1 10 6 1p Bein úr sigtun - c#[10] 18.8.2023 ÁH sýnanr. í uppgrefti: 24
39 Dýrabein T1 2 1 1p Bein úr sigtun - c#[2] 16.8.2023 ÁH sýnanr. í uppgrefti: 26
40 Dýrabein T4 401 1p Bein úr T4 - c#[401] 22.8.2023 GSS sýnanr. í uppgrefti: 32
41 Dýrabein T1 14 9 1p Bein úr sigtun - c#[14] 22.8.2023 ÁH sýnanr. í uppgrefti: 35
42 Dýrabein T1 12 8 1p Bein úr sigtun - c#[12] 22.8.2023 ÁH sýnanr. í uppgrefti: 36
43 Dýrabein T1 15 9 1p Bein úr sigtun - c#[15] 22.8.2023 GSS sýnanr. í uppgrefti: 38
44 Dýrabein T1 13 8 1p Bein úr sigtun - c#[13] 22.8.2023 GSS sýnanr. í uppgrefti: 40
45 Málmur T1 2 1 Málmur úr sigtun, context [2] 16.8.2023 ÁH
46 Málmur T1 4 2 Málmur úr sigtun c#[4] 17.8.2023 ÁH
47 Málmur T1 10 6 Málmur úr sigtun 18.8.2023 ÁH
48 Málmur T1 14 9 Málmur úr sigtun, c#[14] 22.8.2023 ÁH
49 Málmur T1 8 4 Málmur úr sigtun c#[8] 18.8.2023 ÁH
50 Málmur T1 13 8 Málmur úr c#[13] 22.8.2023 GSS
51 Málmur T1 1 1 Málmur úr yfirborði, m.a. beislisstöng 16.8.2023 ÁH Hluta fargað (15 brotum: nöglum, ógreinilegum járnklumpum, rörbút. Einnig einum gjallmola)
52 Steinn T1 1 1 Tinnusteinn 16.8.2023 ÁH
53 Keramik T1 2 1 Þrjú keramikbrot, þar af eitt krítarpípubrot 16.8.2023 GSS

ATH - Contextanúmer á gripum eru skv. contextum í uppgrefti, ekki á teikningu í skýrslu



Sýnaskrá 



Númer [C] Vol. Fjöldi Lýsing Dags ID Fleytt
2 3 8L 2p Efst úr c[3] 17.ágú SYKRL x - Fine + coarse pokar
3 4 8L 2p Ofarlega úr c[4] 17.ágú SYKRL x - Fine + coarse pokar
5 3 1p Kol úr sigtun c[3] 17.ágú ÁH
6 5 8L 2p Úr yfirborði [5] 17.ágú SYKRL x - Fine + coarse pokar
8 4 1p Kol úr sigtun - c[4] 17.ágú ÁH
9 6 8L 2p Efst úr lagi [6] 18.ágú SYKRL x - Fine + coarse pokar

11 5 1p Kol úr sigtun - c[5] 18.ágú ÁH
12 7 1p Ef úr [7] - 1766 gjóska? 18.ágú SYKRL
14 6 1p Kol úr sigtun - c[6] 18.ágú ÁH
15 8 8L 2p Efst úr c[8] 18.ágú SYKRL x - Fine + coarse pokar
16 9 8L 2p Efst úr c[9] 18.ágú SYKRL x - Fine + coarse pokar
18 8 1p Kol úr sigtun - c[8] 18.ágú ÁH
19 10 8L 2p Efst í c[10] 18.ágú SYKRL x - Fine + coarse pokar
21 9 1p Kol úr sigtun - c[9] 18.ágú ÁH
22 11 1p 1300 gjóska 18.ágú SYKRL
23 12 8L 2p Efst úr c[12] 18.ágú SYKRL x - Fine + coarse pokar
25 10 1p Kol úr sigtun - C[10] 18.ágú ÁH
27 2 1p Kol úr sigtun - c[2] 16.ágú ÁH
28 12 1p Gjóskulag 1000? Í [13] ofarlega/efst 22.ágú SYKRL
29 13 8L 2p Efst úr [13] 22.ágú SYKRL x - Fine + coarse pokar
30 14 8L 2p Lag [14] 22.ágú SYKRL x - Fine + coarse pokar
31 15 8L 2p Lag [15] efst 22.ágú SYKRL x - Fine + coarse pokar
33 13 1p Kol úr sigtun - c[13] 22.ágú GSS
34 14 1p Kol úr sigtun - c[14] 22.ágú ÁH
37 12 1p Kol úr sigtun - c[12] 22.ágú ÁH
39 15 1p Kol úr sigtun - c[15] 22.ágú GSS
41 13 1p Kol úr sigtun - c[13] 22.ágú GSS


